
Shri Brahma Kavacham

શ્રીબ્રહ્મકવચમ્

ૐ શ્રીબ્રહ્મણે નમઃ ।
કવચં શૃણુ ચાર્વઙ્ગિ  જગન્મઙ્ગલનામકમ્  ।
પઠનાદ્ધારણાદ્યસ્ય બ્રહ્મજ્ઞો જાયતે ધ્રુવમ્॥ ૧॥
પરમાત્મા શિરઃ પાતુ હૃદયં પરમેશ્વરઃ ।
કણ્ઠં પાતુ જગત્ત્રાતા વદનં સર્વદૃગ્વિભુઃ॥ ૨॥
કરૌ મે પાતુ વિશ્વાત્મા પાદૌ રક્ષતુ ચિન્મયઃ ।
સર્વાઙ્ગં  સર્વદા પાતુ પરબ્રહ્મ સનાતનમ્॥ ૩॥
શ્રીજગન્મઙ્ગલસ્યાસ્ય  કવચસ્ય સદાશિવઃ ।
ઋષિશ્છન્દોઽનુષ્ટુબિતિ  પરબ્રહ્મ ચ દેવતા॥ ૪॥
ચતુર્વર્ગફલાવાપ્ત્યૈ વિનિયોગઃ પ્રકીર્તિતઃ   ।
યઃ પઠેદ્બ્રહ્મકવચં ઋષિન્યાસપુરઃસરમ્॥ ૫॥
સ બ્રહ્મજ્ઞાનમાસાદ્ય સાક્ષાદ્બ્રહ્મમયો ભવેત્ ।
ભૂર્જે વિલિખ્ય ગુટિકાં સ્વર્ણસ્થાં ધારાયેદ્યદિ॥ ૬॥
કણ્ઠે વા દક્ષિણે બાહૌ સર્વસિદ્ધીશ્વરો ભવેત્ ।
ઇત્યેતત્ પરમં બ્રહ્મકવચં તે પ્રકાશિતમ્॥ ૭॥
દદ્યાત્ પ્રિયાય શિષ્યાય ગુરુભક્તાય ધીમતે ।
પઠિત્વા સ્તોત્રકવચં પ્રણમેત્સાધકાગ્રણીઃ॥ ૮॥
ૐ નમસ્તે પરમં બ્રહ્મ નમસ્તે પરમાત્મને ।
નિર્ગુણાય નમસ્તુભ્યં સદ્રૂપાય નમો નમઃ॥ ૯॥
ૐ શ્રીબ્રહ્મણે નમઃ ।
ૐ શ્રીબ્રહ્મણે નમઃ ।
ૐ શ્રીબ્રહ્મણે નમઃ ।

1



શ્રીબ્રહ્મકવચમ્

॥ ઇતિ શ્રીબ્રહ્મકવચં સમ્પૂર્ણમ્॥
॥ શુભમસ્તુ॥

